
[1-Qorti;
Rat ir-rikors guramentat fejn l-attur ippremetta:

1. Illi I-kontendenti zzewgu fl-ewwel ta” Awwissu tas-sena elfejn u
tlieta u miz-zwieg taghhom kellhom tifla wahda li jisimha CC u li
twieldet fit-tletin ta” Marzu tas-sena elfejn u tmienja (2008);

2. 1lli I-hajja matrimonjali ta” bejn il-kontendenti giet resa mpossibbli
minhabba li z-zwieg taghhom tkisser irrimedjabbilment u minhabba
li jezistu l-elementi li trid il-ligi sabiex tigi pronunzjata s-
separazzjoni bejn il-kontendenti;



3. Illi r-rikorrenti jixtieq illi l-komunjoni ta’ l-akkwisti ezistenti
bejniethom tigi likwidata u li jigu restitwiti lilu 1-beni parafernali;

4. Illi r-rikorrenti gie debitament awtorizzat sabiex jipprocedi bl-istanti
permezz tad-digriet appositu ta’ dina 1-Onorabbli Qorti datat 1-
ewwel ta’ Dicembru tas-sena elfejn u hdax li kopja tieghu qged tigi
hawn annessa u mmarkata bhala dokument “A’;

Talab li din 1-Onorabbli Qorti:

1. Tiddikjara u tippronunzja s-separazzjoni personali bejn il-
kontendenti u dana minhabba tortijiet unikament u esklussivament
imputabbli lill-intimat ghar-ragunijiet hawn fuq imsemmija.

2. Tiffissa r-retta alimentari pagabbli li ghandha tigi prestata mill-
intimata lir-rikorrenti.

3. Tikkundanna lill-intimata thallas tali retta alimentari kif iffissata
minn din 1-Onorabbli Qorti.

4. Tordna 1i I-kura u l-kustodja ta” bintu I-minuri CC tkun wahda
kongunta u subordinarjament tiffissa I-modalitajiet tal-access illi r-
rikorrenti ghandu jkollu ghall-istess bintu I-minuri CC.

5. Tiddikjara illi l-partijiet iddekadew mid-drittijiet ta” eredita’
reciproci.

6. Tiddikjara xolta l-komunjoni ta’ l-akkwisti ezistenti bejn il-partjiet,
tillikwida l-istess u tqassamha bejn il-partijiet u dan wara li jigu
dentifikat I-beni parafernali appartenenti lir-rikorrenti.

7. Tapplika kontra l-intimata nterament jew in parti d-disposizzjonijiet
ta” l-Artikolu tmienja u erbghin sa wiehed u hamsin tal-Kodic¢i
Civili.



Bl-ispejjez u bl-ingunzjoni tal-intimata minn issa ghas-subizzjoni.
Rat ir-risposta guramentata tal-konvenuta fejn ecc¢epiet:

1. Illi hija tagbel li z-zwieg bejn il-kontendenti tkisser irrimedjabilment
u ghandha tigi pronunzjata s-separazzjoni personali bejniethom.
B’dan pero’, li r-responsabbilta’ ghat-tkissir ta’ dan iz-zwieg
ghandha tigi akkollata nterament lill-attur, ghaliex kif sejjer
jirrizulta dettaljatament fit-trattazzjoni tal-kawza, kien huwa, bl-
imgieba rragonevoli tieghu u s-sevizzi u ngurji gravi li huwa
kkommetta fil-konfront ta’'martu, li ta lok ghal dan it-tkisser taz-
zwieg.

2. Illi hija tissottometti bir-rispett ukoll, li I-kura u kustodja tal-bint
minorenni ghandha tigi afdata unikament u esklussivament f'idejn
l-esponenti, ghaliex l-esperjenza li minnha ghaddiet l-esponenti turi
li I-attur mhuwiex persuna idonea sabiex ikollu I-kustodja ta’ bintu
u ghaliex ukoll fil-passat kull meta l-esponenti kellha bzonn xi tip
ta’ ghajnuna fil-kura u l-upbringing tal-bint, hija qatt ma sabitha
minghand zewgha, u ta’ dan sejra tipprezenta provi ddettaljati fil-
mori tal-kawza.

3. Illi t-talba ta” l-attur ghall-manteniment minghand martu hija wahda
manifestament infondata. L-attur jahdem bhala full time teacher, u
barra minn hekk iwettaq xoghol ta’ lezzjonijiet tal-privat li
jirrendulu paga li kwazi kwazi tizboq il-paga tieghu uffi¢¢jali - anke
jekk fil-formola tat-taxxa fuq id-dhul tieghu, l-attur ma jiddikjara
xejn minn dan il-qliegh. Il-fatt, minnu nnifsu, li l-attur ghamel talba
bhal din, ikompli jikkonferma dak li l-esponenti llum tghalmet a
spejjez taghha dwar l-iskop li zewgha kellu meta zzewwigha - ¢ioe’
li huwa ra lill-esponenti bhala meal ticket ghal hajtu kollha. Ta" dan
ukoll l-esponenti sejra tipprezenta provi ddettaljati fil-kors tal-gbir
tal-provi.



4. L-esponenti taqgbel li I-komunjoni ta” 1-akkwisti bejn il-kontendenti
tigi likwidata u diviza skont il-ligi, tagbel 1i kull parti ghandha
tirrinunzja ghad-drittijiet ereditarji kollha fuq is-successjoni tal-parti
l-ohra.

5. Illi dwar it-tifla minorenni, l-esponenti thoss li I-manteniment li 1-
attur ged jghaddi lilha mhuwiex wiehed adegwat fi¢c-cirkostanzi
partikolari tal-kaz. Kont mehud tad-dhul rispettiv tal-partijiet u tal-
bzonnijiet tat-tifla, l-esponenti temmen li retta alimentari ta” mitejn
euro (200) fix-xahar hija wahda rrizorja u ghall-kuntrarju, ghandha
tkun almenu d-doppju.

6. Issottomettiet illi:

a. L-ewwel talba tal-attur ghandha tintlaga” b’dan li ghandu jigi
ddikjarat 1i s-separazzjoni personali bejn il-partijiet hija
mputabbli ghal tort u nuqqasijiet esklussivament tal-attur u
mhux vice versa.

b. It-tieni u t-tielet talbiet tal-attur ghandhom jigu michuda.

c. Ir-raba talba ghandha tigi michuda u minflok din 1-Onorabbli
Qorti ghandha takkorda l-kura u l-kustodja tal-bint unikament
lill-esponenti, kif ukoll tiffissa I-hinijiet tal-access favur il-missier
u l-modalitajiet li bihom dak l-a¢cess ghandu jigi ezercitat.

d. Din 1-Onorabbli Qorti ghandha fl-istess waqt tiffissa r-retta
alimentarja li ghandha tithallas mill-missier lill-omm fl-interess
tal-bint minorenni, u tiffissa I-modalitajiet li bihom dik ir-retta
alimentarja ghandha tithallas mill-missier.

e. Il-hames u s-sitt talbiet ghandhom jigu milqugha.

f. Fid-dawl tal-verbal redatt fl-udjenza tal-15 ta” Marzu 2012 is-
seba’ talba ghandha tigi michuda.



7. Salvirisposti ulterjuri fid-dritt u fil-fatt.

Rat ir-rikors tal-attur datat 5 ta” Ottubru 2016 fejn wara li ppremetta li 1-
partijiet ilhom de facto separati ghal aktar minn erba” (4) snin u illi I-
partijiet waslu sabiex jiffirmaw il-kuntratt ta’ separazzjoni bejniethom,
talab lill-Qorti sabiex tikkonverti I-pro¢eduri minn dawk ta’ separazzjoni
ghal dawk ta’” divorzju ai termini tal-Artikolu 66F tal-Kap 16 tal-Ligijiet
ta” Malta u konsegwentement tghaddi sabiex tippronunzja d-divorzju
bejn il-partijiet!.

Rat is-sentenza moghtija fis-16 ta’ Novembru 2016 minn din il-Qorti kif
dak inhar presjeduta, fejn wara li ddikjarat bhala sodisfatti I-
kundizzjonijiet mahsuba fl-Artikolu 66B tal-Kap 16 tal-Ligijiet ta” Malta,

lagghet it-talba tal-attur kif dedotta fir-rikors tieghu tal-5 ta’ Ottubru
20162.

Rat id-dokumenti u l-atti kollha.

Ikkunsidrat

I1-Qorti rat I-Artikoli 66 A, 66 B, 66 C tal-Kap. 16 tal-Ligijiet ta” Malta.
Mill-atti jirrizulta illi I-partijiet ottjenew is-separazzjoni personali in forza
ta’ kuntratt ta’ separazzjoni tas-sbatax (17) ta” Frar tas-sena elfejn u

wiehed u ghoxrin (2021) fl-atti tan-Nutar Dottor Valerie Said.

Illi I-partijiet ilhom ferm aktar minn erba’ snin separati u ma hemm Il-ebda
prospett ragonevoli li I-partijiet jirrikon¢iljaw.

Illi bejn il-partijiet ma tezisti l-ebda pendenza u hlasijiet dovuti lil xulxin.

1 Afol. 790, Vol. IV tal-process.
2 Afol. 792 et seq, Vol. IV tal-process.



Jirrizulta ghalhekk illi gew soddisfatti I-kundizzjonijiet mehtiega sabiex
il-Qorti tippronunzja d-divorzju bejn il-partijiet.

Decide.

Ghaldagstant, u ghar-ragunijiet premessi, il-Qorti filwagqt li tilga” t-talbiet
ta’ l-attur, tippronunzja d-divorzju bejn il-partijiet u tordna lir-Registratur
tal-Qorti sabiex, fi Zmien xahar millum, javza lid-Direttur tar-Registru
Pubbliku bid-divorzju tal-partijiet biex dan jigi registrat fir-Registru
Pubbliku.

L-ispejjez ta’” dan il-procediment ghandhom jithallsu nofs bin-nofs bejn il-
partijiet.

Dr. Brigitte Sultana
Magistrat

Dorianne Cordina
Deputat Registratur



